
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বিপ্লবী সুভাষচন্দ্র
৩৫


কীর্ত্তি ও কৃতিত্ব স্বদেশী ও বিদেশী সমালােচকদের মতে “Unique, splendid and unprecedented”; সুভাষচন্দ্র যখন চীফ এক্জিকিউটিভ্ অফিসারের পদ গ্রহণ করেন তখন এই পদের মাসিক বেতন ছিল তিন হাজার টাকা। “অনাবশ্যক” বিবেচনায় তিনি ঐ পদের জন্য মাসিক দেড় হাজার টাকা গ্রহণ করিতেন। তাহাও দরিদ্র ছাত্রগণের পুস্তকাদিক্রয়ে বৃত্তি ও ভাতার ব্যবস্থায় ব্যয়িত হইত।

 কিন্তু সুভাষচন্দ্র এই পদে দীর্ঘকাল অধিষ্ঠিত থাকিতে পারেন নাই। যে যুবকের উদ্যম ও প্রচেষ্টা-বলে দেশবাসীর মধ্যে শাসনকার্য্যে শক্তি ও যােগ্যতার অপূর্ব্ব বিকাশ সম্ভব হইয়াছিল, তাঁহাকে নির্ব্বিঘ্নে কাজ করিতে দেওয়া আমলাতন্ত্রের প্রভুত্ব রক্ষার পক্ষে বিপজ্জনক বিবেচিত হইবে সন্দেহ নাই। কলিকাতা কর্পোরেশনে স্বরাজ্য দলের এই সাফল্য ভারতের বাহিরেও চাঞ্চল্যের সৃষ্টি করে। খ্যাতনামা ইংরেজ লেখক মিঃ এইচ, এন ব্রেইলস্ফোর্ড তাঁহার “বিদ্রোহী ভারত” (Rebel India) পুস্তকে এই কথা বিশেষ করিয়া লিপিবদ্ধ করিয়াছেন।[১] ১৯২৪ সালের ২৫শে অক্টোবর প্রত্যুষে নিদ্রাভঙ্গ করিয়া সুভাষবাবুকে গ্রেফ্তার করা হয়। সদ্যঃ বিধিবদ্ধ “বেঙ্গল অর্ডিন্যান্স” বলে সন্ত্রাসবাদমূলক বড়যন্ত্রে লিপ্ত থাকার অভিযােগে সুভাষচন্দ্রকে বিনাবিচারে আটক রাখা হইল। কলিকাতা কর্পোরেশন কিন্তু প্রধান কর্ম্মসচিবের পদে সুভাষচন্দ্রকেই বহাল রাখিলেন। এই সময়ে সুভাষচন্দ্রকে আলিপুর সেণ্ট্রাল জেলে


	↑ In spite of the official weakness, Indians are struggling hard to solve their own problems of health and education. The Calcutta Municipality, which has had some inspiring leaders, from the late Mr. Das to Sen Gupta and Subhas Bose has done marvels. If India governs herself in the spirit of constructive patriotism which Calcutta displays, one may think of her future with confidence. 

—Rebel India by H. N. Brailsford.

		 এই পাতা শেষ সম্পাদিত হয়েছে ১৫:২৬টার সময়, ১২ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

